
Ganwyd Thomas Gee yn Ninbych yn 1815 i deulu o argraffwyr.
Sais o Gaer oedd ei dad, Thomas Gee yr hynaf (1780-1845), a
fagasai beth profiad o gysodi deunydd Cymraeg tra’n brentis
yno. O 1808 ymlaen fe’i cyflogwyd fel argraffydd gan v Parch.
Thomas Jones, yn Rhuthun i ddechrau, ac 0 1809 yn Ninbych, lle
dysgodd siarad Cymraeg a magu cariad at Gymru. Yn 1813 fe
brynodd y wasg gan Thomas Jones a chychwyn gwaith fel
cyhoeddwr. Rhwng 1813 ac 1845 argraffodd ei wasg, a
adnabyddid o ganol y dau ddegau fel ‘Clwyd Wasg’ neu
‘Clwydian Press’, fwy na 125 o weithiau safonol o ansawdd
crefyddol, ysgolheigaidd ac ymarferol, yn ogystal 4 llawer o
eitemau o fan argraffu.

Yn 1812 priododd Thomas a Mary Ffoulkes ac fe gawsant
deulu o saith o blant. Thomas Gee (yr ieuengaf) oedd yr ail
ohonynt. Cafodd y plant addysg dda; yn un ar ddeg oed, aeth
Thomas yn ddisgybl preswyl i Ysgol Grove Park., Wrecsam. Yn
bedair ar ddeg oed dechreuodd ei brentisiaeth yn swyddfa
argraffu ei dad, gan fynychu Ysgol Ramadeg Dinbych bob
prynhawn. Ymysg pynciau eraill astudiodd Groeg, Lladin, a
thipyn o Hebraeg. Yn rhinwedd ei allu amlwg daeth cynigion am
nawdd 1 ddilyn galwedigaeth fel offeiriad, fel meddyg, neu fel
cyfreithiwr ond fe benderfynodd ddilyn 61 troed ei dad.

Er fod ei rieni’n aelodau o’r eglwys wladol, ymunodd Thomas
ag eglwys y Methodistiaid Calfinaidd Cymraeg, Capel Mawr, yn
bymtheg oed. Cyn bo hir fe ganlynodd gweddill ei deulu ei
esiampl ac ymaelodi yno.

Wedi cwblhau ei brentisiaeth, acth Thomas i Lundain yn 1837
1 ymgyfarwyddo a’r dulliau diweddaraf. Treuliodd ei funudau
rhydd yn gweithio i’r mudiad dirwestol ac yn addysgu yn yr
Ysgol Sul yng nghapel y Methodistiaid Calfinaidd yn Jewin
Crescent.

Yn gynnar yn 1838 trawyd ei fam yn wael a dychwelodd ef 1
Ddinbych i fod yn oruchwyliwr y wasg. Ar 81 colli ei fam ym mis
Hydref fe ysgwyddodd fwy a mwy o gyfrifoldebau cynllunio
tymor hir, er na chafodd ei wneud yn bartner llawn tan Chwefror
1845, fisoedd yn unig cyn marwolaeth ei dad.

Yn Hydref 1842 priododd Thomas 4 Susannah Hughes o Blas

Coch, Rhuthun. Merch hardd a diwylliedig oedd Susannah ac fe
rannai’r un cariad at geffylau ac at farchogaeth 4 Thomas. Fe
fyddent yn cael wyth o blant yn y dyfodol a rhannu hanner cant
a chwech o flynyddoedd o fywyd priodasol. "Roedd
argyhoeddiad crefyddol cadarmn yn sail i’w bywyd personol a
chyhoeddus; ar &l bod yn briod am dair blynedd lluniwyd
cyfamod ganddynt yn traddodi eu bywydau i Dduw ac yn addo
degymu eu heiddo bydol i’w wasanaeth Ef.

Gwaith cyhoeddus cyntaf Thomas Gee ar 6l ei briodas oedd
adeiladu ysgol Brydeinig a fyddai yn agored 1 bawb, yn Love
Lane, Dinbych. Agorodd yr ysgol yn 1845 a dyma oedd man
cychwyn ei frwydr am oes 1 sicrhau addysg rad ac anenwadol ar
lefelau elfennol, eilradd, a phrifysgol. Yn y pen draw, pan
sefydlwyd colegau prifysgol yng Nghymru, dadleuodd Gee yn
gryf o blaid Cymraeg fel pwnc prifysgol.

Fe gofir am Thomas Gee yn bennaf heddiw, mae’n debyg, am
y newyddiadur cenedlaethol Baner Cymru, a gyhoeddodd yn
gyntaf ym Mawrth 1857; cyfunwyd y papur hwn gyda’r
wythnosolyn arloesol Yr Amserau 1 greu Baner ac Amserau
Cymru. Drwy gyfrwng y papur hwn, a ymddangosai ddwywaith
yr wythnos, gallai Gee ddylanwadu i raddau helaeth iawn ar
gynulleidfa eang o ddarllenwyr. Yn ogystal & chyflawni rol
addysgol pwysig, bu’r papur yn arf grymus wrth ymladd dros
ryddid crefyddol a gwleidyddol Cymru yn ail hanner y
bedwaredd ganrif ar bymtheg.

Fel Radical, 'roedd Thomas Gee ynghlwm yn y frwydr yn
erbyn landlordiaid treisgar a dadleuodd dros ddefnyddio’r
bleidlais gudd. Yng ngholofnau’r Farner, cefnogwyd yn gryf
hawl y tenant i bleidleisio yn 6l ei gydwybod. Daeth Gee i
wrthwynebu anghyfiawnder yn ddygn a rhoddwyd lle i’w lithiau
golygyddol cryf ac i erthyglau arbenigol yn ei bapur, ynghyd a
thrafodaeth gyffredinol yn y colofnau llythyru. Cyflogodd John
Griffith, a adwaenid ledled Cymru fel °Y Gohebydd’, 1 sylwebu
ar drafodaethau Seneddol yn Llundain, gan dalu sylw arbennig i
faterion Cymreig.

Cafodd sawl gwr — dynion megis Henry Richard, Osborne
Morgan a Lloyd George — a fyddai maes o law yn Aelodau



THOMAS GEE: BYWGRAFFIAD BYR 9

Seneddol o fri, eu noddi’n bersonol gan Gee a’u cefnogi’'n
gyhoeddus drwy gyfrwng ei bapur yn eu hymrwymiad i
hyrwyddo cyfiawnder a democratiaeth 1 Gymru.

Gydol eu bywydau hir a hynod o brysur, gweithiodd Thomas
a Susannah yn ddyfal dros eu ffydd anghydffurfiol: pregethai
Thomas, gweinidog ordeiniedig er 1847, mewn capeli lleol, a
‘roedd ef a’i wraig yn athrawon Ysgol Sul. Ar 6l eu marwolaeth
rhoddodd eu plant gydnabyddiaeth arbennig i ymroddiad eu
rthieni i’r Ysgol Sul mewn modd hynod drwy danysgrifio i
fedalau arian a fyddai’n cael eu cyflwyno er mwyn nodi
presenoldeb hir a rheolaidd yn yr Ysgol Sul. Cyflwynir medalau
Gee gan eu disgynyddion hyd y dydd heddiw.

Yn 1880, tynnodd Y Faner sylw at destun y degwm. 'Roedd
yr Anghydffurfwyr Cymreig wedi hen flino ar dalu arian at gadw
eglwysi nad oeddent hwy’'n eu mynychu: yng nghanol y
pumdegau fe gipiwyd ac fe werthwyd eiddo Gee ei hun am iddo
wrthod talu’r Dreth Eglwys. Yn ystod dirwasgiad amaethyddol
yr wythdegau daeth mater y degwm i’r brig a dechreuodd ‘rhyfel
y degwm’ o ddifrif. 'Roedd Thomas Gee yn gysylltiedig iawn &'r
gwrthryfel hwn a galwodd ei geftyl ei hun yn ‘Degwm’! Ceir
nifer o luniau gwych o’r ddau tu allan i1 Blas Castell, Dinbych,
(cartref ei fab yng nghyfraith, D. S. Davies). Er ei gyfyngu, i
raddau helaeth, i Ddyffryn Clwyd a’r cyffiniau, 'roedd effaith
Rhyfel y Degwm yn bell gyrhaeddol, gan iddo ddwyn cwestiwn
y tir a dadwladoli’'r eglwys i’r sylw blaenaf. Y canlyniad oedd
sefydlu’r Comisiwn Brenhinol ar Dir yng Nghymru yn 1896 a
fu'n gymorth i wella’r berthynas rhwng y meistri tir a’u
tenantiaid. Yn 1920 datgysylltwyd yr Eglwys yng Nghymru.
"Roedd hunanlywodraeth 1 Gymru’n uchelgais arall a barhaodd
ar hyd ei oes; credai Gee y dylai pedair cenedl y Deyrnas Unedig
feddu ar statws cyfartal. Gweithiodd dros sefydlu plaid
genedlaethol Gymreig ac fe’i etholwyd yn llywydd cyntaf ar
Gynghrair Cymru Fydd (New Wales League).

Yn ei swyddfa argraffu, a elwid erbyn hyn yn Wasg Gee,
roedd Thomas Gee bob amser yn awyddus i fanteisio ar y
dechnoleg ddiweddaraf. Ym Mawrth, 1853, ei swyddfa ef oedd
y gyntaf yng Nghymru i ddefnyddio peiriannau argraffu stém, ac

ynghanol y nawdegau mentrodd gael dau beiriant cysodi
linotype. 'Roedd ganddo’r weledigaeth, hefyd, i fentro ar lawer
o brosiectau mawrion. Yn ogystal 4 chynhyrchu geiriaduron a
gweithiau ysgolheigaidd eraill, fe dorrodd dir newydd drwy
argraffu Y Traethodydd (cylchgrawn chwarterol a seiliwyd ar y
cylchgronau mawr o Loegr a’r Alban) am y tro cyntaf. Ei
gampwaith oedd Y Gwyddoniadur Cymreig, a gyhoeddwyd i
ddechrau mewn rhannau rthwng 1854 a 1879 ac a gostiodd y
swm enfawr o £20,000 iddo i’w gynhyrchu. Yn ogystal 4 bod yn
werthfawr ynddo’i hun fel ffynhonnell eang o wybodaeth, rhoes
Y Gwyddoniadur statws i’r iaith Gymraeg mewn cyfnod pan
‘roedd perygl i’r Saesneg ei boddi.

"Roedd gan Thomas Gee lawer o ddiddordebau eraill ym myd
busnes. Cefnogodd yr ymgyrch i ddod &’r rheilffordd i Ddinbych
yn 1858, ‘roedd yn un o gyfarwyddwyr y Ruthin Soda Water
Company, yn berchennog ar waith gwaedfaen ym Modfari ac yn
ffermio yn Eglwys Wen, Dinbych. Yn ogystal &’i holl
weithgareddau °‘roedd hefyd, fel ei dad, yn wr diwylliedig a
chanddo ddiddordebau cerddorol a llenyddol.

Ar ddiwedd ei oes cydnabyddwyd gorchestion Thomas Gee yn
gvhoeddus. Gofynasid droeon iddo sefyll fel aclod seneddol, ond
gwrthod a wnii, gan gredu, mae’n siwr, y gallai wneud mwy
drwy gyfrwng ei bapur. Wedi pasio Deddf y Cynghorau Sir yn
1888, a sefydlodd system ddemocrataidd o lywodraeth leol yn yr
ardaloedd gwledig, etholwyd Thomas Gee yn Gadeirydd cyntaf
Cyngor Sir Ddinbych.

Yn Hydref 1892 trefnodd ei fab, Howel (partner busnes iddo
er 1882) a’i wraig ifanc wledd i ddathlu Priodas Aur eu rhieni, a
gwahoddwyd holl weithwyr Gwasg Gee a chloddfa Bodfari yno.
Cyflwynodd Maer Bwrdeisdref Dinbych, ynghyd 4&’r
henadurwyr, y cynghorwyr a’r swyddogion, gyfarchiad
goliwiedig iddo fel arwydd o’u gwerthfawrogiad a’u parch. Yn
1896, cyflwynwyd tysteb cenedlaethol i Thomas Gee fel arwydd
cyhoeddus o’i ymdrechion dros Gymru.

Ni chéi’r dyn brwdfrydig ac ymroddedig hwn fyth ymddeol.
Yn ogystal 4 gweithio yn ei swyddfa argraffu ar y dasg o
gwblhau cofiant i Gladstone ’roedd yn parhau i ddal swyddi

cyhoeddus lluosog nes iddo farw yn dair a phedwar ugain
oed.

Cafodd ei gladdu yn y fynwent newydd ryw filltir y tu allan i
Ddinbych ar ddiwrnod braf o Hydref yn 1898, a daeth miloedd o
bobl o bob plaid wleidyddol ac enwad eglwysig yng Nghymru a
Lloegr ynghyd i dalu’r gvmwynas olaf iddo.

Parhaodd ei fab, Howel, i redeg Gwasg Gee tan ei farwolaeth
annhymig yn 1903. Er i Wasg Gee fynd o ddwylo’r teulu yn
1916, mae wedi parhau i argraffu ac i gyhoeddi hyd heddiw. Fel
yn v bedwaredd ganrif ar bymtheg bu’r rhan fwyaf o’r gwaith
cyhoeddi drwy gyfrwng yr iaith Gymraeg, ac fe gyfrannodd y
wasg ran bwysig i’r ymdrech 1 ddiogelu’r traddodiad llenyddol
Cymraeg yn wyneb amgylchiadau enbyd.

Darllen Pellach

T. Gwynn Jones, Cofiant Thomas Gee (Dinbych, 1913)

Ieuan Wyn Jones, Y Liinyn Arian: Agweddau o Fywyd a Chyfnod Thomas Gee
(1815-1898) (Dinbych, 1998)

Philip Henry Jones, ‘Two Welsh Publishers of the Golden Age: Gee a’i Fab
and Hughes a’i Fab’, yn Philip Henry Jones and Eiluned Rees (gol.) 4
Nation and its Books: a History of the Book in Wales (Aberystwyth, 1998),
tt. 173-87.




Thomas Gee yvn sefvil wrth ei gefful Degwm..
Thomas Gee standing by his horse Degwm.

Thomas Gee yn ganol oed.

Thomas Gee in middle age.

Thomas Gee yn tynnu at el bedwar ugain oed ar gefn Degwm. .
Thomas Gee in his late seventies mounted on his horse Degwm.

Y Capel Mawr, Dinbych.
Capel Mawr, Denbigh.



Thomas a Susannah Gee ar achlysur eu priodas aur yn 1893,
Thomas and Susannah Gee on the occasion of their Golden Wedding in 1893,



ef 1898.

Thomas Gee’s funeral, October 1898.

Diwrnod angladd Thomas Gee yn Hydr

